

მედიამონიტორინგი 21.11.2017
ტელევიზია  	
21.11.2017
არხი:	I არხი
გადაცემა: მოამბე 12:00
[bookmark: _GoBack]მცხეთაში სოფელ გალავანში მცირე საოჯახო სახლის რეკონსტრუქცია დასრულდა. სამუშაოების ფარგლებში გამოიცვალა სახურავი და სრულად გარემონტდა შენობის ინტერიერი, საცხოვრებელი ოთახები, სველი წერტილები და აივანი. აშენდა ახალი ადმინისტრაციული ოთახი და შემოქმედებითი სახელოსნო. სახლში სახელმწიფო მზრუნველობაში მყოფი 10 ბავშვი იცხოვრებს. ასეთივე სამუშაოები სოფელ წილკანში მდებარე მცირე საოჯახო სახლშიც ჩატარდა. რეკონსტრუქციის პროექტი ამერიკის თავდაცვის დეპარტამენტის დაფინანსებით გაკეთდა და მასში უშუალოდ მონაწილეობდნენ შტატების ეროვნული გვარდიის საჰაერო ძალების ჯარისკაცები.
http://mediamonitoring.ge/mms/includes/video/video.php?id=4847705
--- 

20.11.2017
არხი:	ტელეკომპანია იბერია
გადაცემა: ახალი ამბები 19:00
ემუქრება თუ არა C-ჰეპატიტის პროგრამაც ვადაზე ადრე შეწყვეტა, მოქალაქეებს კი 80 000 წამლების გარეშე დარჩენა, რომლებსაც ახლა ისინი უფასოდ იღებენ. საფრთხეებზე საუბრობს ექიმების ნაწილი, რომლებიც ტვლიან, რომ ეს თავად მოქალაქეების აქტიურობაზე იქნება დამოკიდებული. მათი განცხადებით, 2020 წლამდე ქვეყანას აქვს ვალდებულება 90%-ით შეამციროს დაავადების გვრცელება. პირველ ეტაპზე 45000 ადამიანი იყო ჩართული, მათ წარმატებით გაიარეს გამოკვლევა და მკურნალობაც. ახლა კი სკრინინგზე მისული ადამიანების რაოდენობა საკმაოდ შემცირებულია. ბევრმა მათგანმა არც კი იცის, რომ ატარებს C ჰეპატიტს. პროგრამის შეწყვეტას გამორიცხავს ჯანდაცვის სამინისტრო, სამინისტრო აქტიურ საინფორმაციო კამპანიას იწყებს.
http://mediamonitoring.ge/mms/includes/video/video.php?id=4846572
--- 

20.11.2017
არხი:	I არხი
გადაცემა:  მოამბე 21:00
იცით თუ არა, რომ საქართველოში ერთ წლამდე ასაკში ორჯერ უფრო მეტი ბავშვი იღუპება, ვიდრე ევროპის ქვეყნებში? და ეს იმ ფონზე, როცა ბოლო წლებში ახალშობილთა გარდაცვალების მაჩვენებელმა თითქმის ერთი მესამედით იკლო. სახელმწიფო ამ პრობლემის ერთ-ერთ მიზეზად იმ გარემოებას მიიჩნევს, რომ სამშობიარო სახლების ნაწილი დადგენილ სტანდარტებს არ შეესაბამება. ჯანდაცვის სამინისტროს რეგიონალიზაციის პროექტის ფარგლებში ჩატარებულმა მონიტორინგმა აჩვენა, რომ ქვეყანაში არსებული 105 სამშობიარო კლინიკიდან 23 კრიტერიუმებს ვერ აკმაყოფილებს.
http://mediamonitoring.ge/mms/includes/video/video.php?id=4846678
--- 

20.11.2017
არხი:	ტელეკომპანია იბერია
გადაცემა: ახალი ამბები 19:00
4 წლის ალექსანდრე ჯიხაძეს ღვიძლის სასწრაფო ოპერაცია სჭირდება. მცირეწლოვანს დონორობას მამა უწევს. ოპერაცია ავერსის კლინიკაში 22 ნოემბერს არის ჩანიშნული, თუმცა ოპერაციის გასაკეთებლად 175 000 ლარიდან ოჯახს მხოლოდ 125 000 აქვს. ოჯახი დახმარებას იტხოვს, მათ ბინა ბანკსი ცადეს ტუმცა საკმარისი თანხა მაინც ვერ მიიღეს.
http://mediamonitoring.ge/mms/includes/video/video.php?id=4846587
--- 

20.11.2017
არხი: 	მაესტრო
გადაცემა:  ახალი ამბები 13:00
მედიკამენტებზე ფასი ინფლაციასა და ლარის კურსზეა დამოკიდებული, -ეს განცხადება ცოტა ხნის წინ პარლამენტის ჯანდაცის კომიტეტს თავმჯდომარემ აკაკი ზოიძემ განაცხადა.
http://mediamonitoring.ge/mms/includes/video/video.php?id=4845328
იმედი-ქრონიკა 14:00-http://mediamonitoring.ge/mms/includes/video/video.php?id=4845541
მაესტრო - ახალი ამბები 14:00-
http://mediamonitoring.ge/mms/includes/video/video.php?id=4845525
--- 

20.11.2017
არხი:ტვ პირველი
გადაცემა: დღის ამბები 13:00
40-ზე მეტი ახალი სასწრაფო-სამედიცინო დახმარების ცენტრის მშენებლობა მიმდინარეობს ქვეყნის მასშტაბით. წლის ბოლომდე დასრულდება ცენტრის მშენებლობა, ხოლო დარჩენილი ნაწილი ექსპლუატაციაში 2018 წელს შევა.
http://mediamonitoring.ge/mms/includes/video/video.php?id=4845479
--- 

20.11.2017
არხი: რუსთავი 2
გადაცემა:   კურიერი 12:00
სოციალურად დაუცველი თოთხმეტი ოჯახი ბათუმში ერთ-ერთი კოლეჯის შენობაში შეიჭრა. შეჭრილების განმარტებით, საცხოვრებელი არ აქვთ, ქირას ვერ იხდიან, სახელმწიფო კი მათი პრობლემით არ ინტერესდება.
http://mediamonitoring.ge/mms/includes/video/video.php?id=4845278
--- 


ინტერნეტი
20.11.2017 
მედიასაშუალება: http://liberali.ge/articles/view/32574/shshm-bavshvebi-da-deinstitutsionalizatsia--interviu-amiran-dateshidzestan
შშმ ბავშვები და დეინსტიტუციონალიზაცია - ინტერვიუ ამირან დათეშიძესთან
75 შეზღუდული შესაძლებლობის მქონე ბავშვი კვლავ დიდ ინსტიტუციაშია. დეინსტიტუციონალიზაციის პროცესი, რაც დიდი ზომის დაწესებულებების დახურვასა და ბავშვებისთვის ალტერნატიული, ოჯახთან მიახლოებული გარემოს შექმნას გულისხმობს, საქართველოში 2006 წლიდან დაიწყო. სულ 36 დიდი ზომის ბავშვთა სახლი დაიხურა. შეზღუდული შესაძლებლობის არმქონე, მზრუნველობამოკლებული ბავშვების ნაწილი ბიოლოგიურ ოჯახებს დაუბრუნდა, ნაწილი მინდობით აღზრდაშია, ნაწილი მცირე საოჯახო ტიპის სახლებში. ეს პროცესი გართულდა შშმ ბავშვების შემთხვევაში. ჯანდაცვის სამინისტროში განმარტავენ, რომ რთულია, საქართველოში ოჯახების მოძიება, ვისაც შეზღუდული შესაძლებლობის მქონე ბავშვის მინდობით აღზრდა შეიძლება მოუნდეს. რა გეგმები აქვს სამინისტროს ამ ბავშვების ინსტიტუციური საცხოვრებლებიდან გამოყვანასთან დაკავშირებით და როდის დაიხურება ისინი? „ლიბერალი" ჯანდაცვის სამინისტროს  სოციალური პროგრამების სამმართველოს უფროსს, ამირან დათეშიძეს ესაუბრა.  - შეზღუდული შესაძლებლობის მქონე ბავშვებისთვის ორი დიდი ზომის დაწესებულება მოქმედებს. თბილისის ჩვილ ბავშვთა სახლში, სადაც ბავშვების ნაწილს ჯანმრთელობის მძიმე პრობლემები აქვთ, ამ დროისთვის 45 ბავშვია. მეორე ინსტიტუცია კოჯორში მდებარეობს, სადაც 10-დან 18 წლამდე ასაკის 30 მოზარდია. წლების განმავლობაში სხვადასხვა არასამთავრობო ორგანიზაცია ამ ბავშვების მძიმე მდგომარეობაზე ამახვილებდა ყურადღებას. ჩვილ ბავშვთა სახლში, მაგალითად, 2012 წელს 13 ბავშვი გარდაიცვალა, 2013-14 წლებში სულ - 14; რაც შეეხება კოჯრის ბავშვთა სახლს, „უყურადღებოდ მიტოვებულები” - ასე დაარქვა 2013 წელს საერთაშორისო ორგანიზაცია DRI-იმ თავის კვლევას, სადაც დაწესებულებაში არსებული მდგომარეობა საკმაოდ კრიტიკულად შეაფასა. იყო საუბარი ბავშვების მიმართ ძალადობაზეც; რა მდგომარეობაა ამ მხრივ ახლა, რა გეგმები აქვს სამინისტროს ამ ორ კონკრეტულ ინსტიტუციასთან დაკავშირებით?   - 2016 წელს გაერო-ის ბავშვთა ფონდის დახმარებით ქუთაისში მცირე საოჯახო ტიპის სახლი გაიხნა, სადაც ჩვილ ბავშვთა სახლიდან 7 ბენეფიციარი უკვე გადავიყვანეთ. ასეთივე სახლის გახსნა თბილისში წელს იგეგმება. დამატებით, მომავალ წლებში 2-3 მსგავსი სახლის საჭიროება გვაქვს, რომ მოხდეს ჩვილ ბავშთა სახლის სრული დეინსტიტუციონალიზაცია. ეს ალბათ 2020-21 წლამდე გაიწელება. რაც შეეხება კოჯრის ბავშვთა სახლს, აქამდე ჩვილ ბავშვთა სახლიდან 10 წლის შემდეგ ბავშვები კოჯორში გადადიოდნენ. ახლა, ჩვილ ბავშვთა სახლიდან იქ გადინება აღარ ხდება. შესაბამისად, კოჯრის ინსტიტუციას ბავშვები აღარ ემატება. 18 წლის შემდეგ კოჯორში მცხოვრები მოზარდებისთვის სათემო ორგანიზაციების ქვეპროგრამა გვაქვს, სადაც მათ ოჯახთან მიახლოებულ გარემოს ვუქმნით.  - საკმარისია თუ არა მსგავსი სათემო ორგანიზაციები იმისთვის, რომ კოჯრის ბავშვთა სახლიდან 18 წლის შემდეგ ბენეფიციარები გადანაწილდნენ და ველოდოთ, რომ ეს დაწესებულებაც დაიხურება? - ასეთი 10-მდე სერვისი გვაქვს. თბილისში და რამდენიმე რეგიონში. ეს რაოდენობა საკმარისია იმისთვის, რომ მომდევნო რამდენიმე წელიწადში კოჯრის სრული დეინსტიტუციონალიზაციაც მოხდეს. რაც მთავარია, იქ ჩვილ ბავშვთა სახლიდან ბავშვები აღარ გადაგვყავს. -  მათი უმრავლესობა დონორი ორგანიზაციების დაფინანსებით ფუნქციონირებს. ერთ შეზღუდული შესაძლებლობის მქონე პირს სახელმწიფო დღეში 16 ლარს უხდის, რაც ორგანიზაციების არსებობისთვის საკმარისი არაა. კომუნალური გადასახადები, ქირა, თავად ბენეფიციარებისთვის საჭირო მოვლისა და რეაბილიტაციის ხარჯები, პერსონალის ხელფასები და ა.შ. ვიცით, რომ ზოგიერთი ორგანიზაცია იმ საშიშროების წინაშეცაა, რომ დონორმა ორგანიზაციამ აღარ დააფინანსოს. ამ შემთხვევაში, რა მიზნები აქვს სამინისტროს? მიმდინარეობს თუ არა საუბარი ბენეფიციარების ვაუჩერის გაზრდაზე? - საერთო ეკონომიკური მდგომარეობიდან და ინფლაციიდან გამომდინარე, სათემო ორგანიზაციების დაფინანსების პრობლემა რამდენიმე წელია ძალიან აქტუალურია. ამას ისიც ემატება, რომ ბოლო წლებში დონორი ორგანიზაციების რიცხვიც იკლებს. თუმცა, იმისთვის, რომ დაფინანსება გავზარდოთ, ჩვენ უნდა გვქონდეს ამის საჭიროების მყარი დასაბუთება. ზოგიერთი ორგანიზაცია ყოჩაღია და ახერხებს ალტერნატიული დაფინანსების წყაროების მოზიდვას, ზოგი - ვერა. ამიტომ, ვინც ვერ ახერხებს, მომსახურების დონითაც ჩამორჩება სხვებს. ჩვენ ახლა ვმუშაობთ, არასამთავრობოების დახმარებით ვატარებთ კვლევებს, რომ დაფინანსების საკითხს მხოლოდ ფულის კუთხით არ შევხედოთ. მნიშვნელოვანია, რომ გავაკეთოთ დიფერენცირება, მაგალითად, შშმ პირების მდგომარეობის მიხედვით, ვის მეტი სჭირდება, ვის - ნაკლები. ვინც შშმ პირების უფრო მძიმე კონტინგენტზე მუშაობს, მეტი გადავუხადოთ. პარალელურად კი, ვაკონტროლოთ ხარისხი, რათა ორგანიზაციებს შორის კონკურენციაც ჯანსაღი იყოს და საბოლოოდ, ბენეფიციარებისთვის შეიქმნას ადეკვატური გარემო. მაკონტროლებელ ორგანოს კითხვები არ უნდა ჰქონდეს, რატომ ფინანსდებიან ერთნაირად ის ორგანიზაციები, რომლებსაც განსხვავებული ხარიხის მომსახურება აქვს.   თუმცა, მცირე საოჯახო ტიპის სახლები და სათემო ორგანიზაციები მაინც ინსტიტუციაა. ამიტომ მათი დაფინანსების გაზრდაზე მეტად პრიორიტეტული შშმ პირების ბიოლოგიურ ოჯახებში დაბრუნება ან ბავშვების მინდობითი აღზრდის სისტემის ფინანსურად გაძლიერებაა. ეს უნდა იყოს მათი საბოლოო დანიშნულების ადგილი.  - თუმცა, საქართველოში შეზღუდული შესაძლებლობის მქონე ბავშვების მინდობით აღზრდის ბევრი მსურველი არ გვყავს. რას აკეთებს სამინისტრო ამისთვის? - ზოგიერთს იმდენად რთული ჯანმრთელობის პრობლემები აქვს, ძნელია ოჯახების მოძიება. მიუხედავად ამისა, ყოველ წელს იზრდება მათი რაოდენობა, ვინც შშმ ბავშვების მინდობითი აღზრდის სურვილს გამოთქვამს. ამას ხელს უწყობს სამინისტროს ოჯახებისთვის ტრენინგები, ცნობიერების ამაღლების კამპანიები. ჩვენ ვგევმავთ საზოგადოებასთან ურთიერთობის სამსახურთან ერთად კამპანიას, ვბეჭდავთ ბროშურებს, ვმუშაობთ ინფორმირებაზე. ასევე გვაქვს სამუშაო ჯგუფები სხვა ორგანიზაციებთან, გვიზიარებენ გამოცდილებას და ვცდილობთ წავახალისოთ დონორების მოძიება. ვხვდებით მინდობით აღმზრდელებს და გამოციდლება აჩვენებს, რომ ყველაზე კარგი წყარო ახალი ოჯახების მოსაძიებლად უკვე არსებული ოჯახებია.   - თქვენი აზრით, რამდენად ეფექტურია შემდეგ ამის მონიტორინგი? აპრილში სახალხო დამცველმა ერთ-ერთი ოჯახი შეამოწმა, სადაც დაუნის სინდრომის მქონე 5 ბავშვი მინდობით აღზრდაში იყო და საკმაოდ კრიტიკული ანგარიში გამოაქვეყნა. სამინისტროს კი მოუწოდა, ერთ ოჯახში ხუთი სპეციალური საჭიროების მქონე ბავშვი არ განათავსოს, რადგან რთულია ბავშვების მოთხოვნილებების დაკმაყოფილება.  - ჩვენ შევისწავლეთ ეს შემთხვევა. დამოუკიდებელ ორგანიზაციებსაც ვთხოვეთ, შეესწავლათ. მინდა ვთქვა, რომ სახალხო დაცმველის აპარატის მხრიდან ეს ანგარიში მეტისმეტად გადაჭარბებული იყო. ობიექტური სურათი სულ სხვა იყო. ესაა ერთ-ერთი საუკეთესო მინდობით აღმზრდელი ოჯახი.
--- 

20.11.2017 
მედიასაშუალება: http://www.info9.ge/janmrtheloba/183066-paata-imnadze-saqarthveloshi-200-mde-virusia-gavrcelebuli.html?lang=ka-GE
პაატა იმნაძე: საქართველოში 200-მდე ვირუსია გავრცელებული
„ჯერჯერობით გრიპის ვირუსი არ გამოჩენილა და მის გამოჩენას ველოდებით, თუმცა მის გარდა ამჟამად საქართველოში 200-მდე ვირუსი ცირკულირებს“, - ამის შესახებ დაავადებათა კონტროლის და საზოგადოებრივი ჯანმრთელობის ეროვნული ცენტრის სამეცნიერო საბჭოს ხელმძღვანელმა პაატა იმნაძემ განაცახდა. ინფორმაციას ipn-ი ავრცელებს. იმნაძის თქმით, ამჟამად საქართველოში გავრცელებულ ვირუსებს ახასიათებთ სიცხე, ასევე ხველა და სურდო. მისივე განცხადებით, ანტიბიოტიკები არც ერთ ვირუსზე არ მოქმედებენ, შესაბამისად ანტიბიოტიკები ექიმის დანიშნულების გარეშე არავინ უნდა მიიღოს.
--- 

20.11.2017 
მედიასაშუალება: http://www.interpressnews.ge/ge/sazogadoeba/463968-paata-imnadze-amzhamad-qveyanashi-erthkviriani-rino-virusebi-cirkulirebs.html?ar=A
პაატა იმნაძე - ამჟამად ქვეყანაში ერთკვირიანი რინო ვირუსები ცირკულირებს
გრიპის ვირუსი ჯერჯერობით არ გამოჩენილა და მის გამოჩენას ველოდებით, თუმცა მის გარდა ამჟამად საქართველოში 200-მდე ვირუსი ცირკულირებს, - ამის შესახებ დაავადებათა კონტროლის და საზოგადოებრივი ჯანმრთელობის ეროვნული ცენტრის სამეცნიერო საბჭოს ხელმძღვანელმა პაატა იმნაძემ ”ინტერპრესნიუსთან” საუბრისას განაცხადა. როგორც პაატა იმნაძემ აღნიშნა, ამჟამად საქართველოში გავრცელებულ ვირუსებს ახასიათებთ სიცხე, ასევე ხველა და სურდო. ”რაც უფრო აცივდება, ვირუსები უფრო მომძლავრდება. დღეის მდგომარეობით გრიპის ვირუსი არ გამოჩენილა, თუმცა გრიპის გარდა არსებობს კიდევ 200-მდე სხვადასხვა ვირუსი. ამჟამად ქვეყანაში ცირკულირებს ერთკვირიანი რინო ვირუსები. აღნიშნულ ვირუსებს ძირითადად სურდო ახასიათებს, ასევე ტემპერატურა და შეიძლება ახლდეს ხველაც. გარდა რინო ვირუსებისა კიდევ არის ადენო ვირუსები და კორონა ვირუსები. ჯერჯერობით არ გამოჩენილა გრიპის ვირუსი, თუმცა მის გამოჩენას ველოდებით”, - განაცხადა პაატა იმანძემ. დაავადებათა კონტროლის და საზოგადოებრივი ჯანმრთელობის ეროვნული ცენტრის სამეცნიერო საბჭოს ხელმძღვანელი მოსახლეობას ურჩევს, ვირუსების თავიდან ასაცილებლად ხშირად დაიბანონ ხელები. დაინფიცირების შემთხვევაში კი მოერიდოს თვითმკურნალობას და მიმართოის ექიმს. ”პირველი რჩევაა, რომ თუ მსგავსი სიმპტომები აღმოაჩნდება ვინმეს, არ წავიდეს სკოლაში, ბაღსა და სამსახურში, რათა სხვებს არ გადაედოთ. იმისთვის რომ თავიდან ავირიდოთ ვირუსები, საჭიროა ხშირი ხელების დაბანა. დაბანის საშუალება თუ არ არის, არსებობს სპეციალური სველი ხელსაწმენდები. ასევე, უნდა დავიცვათ ეტიკეტი დახველების ან დაცემინების დროს და ვიხმაროთ ერთჯერადი ხელსახოცები, რომელსაც შემდეგ გადავაგდებთ. ეს ვირუსები საბედნიეროდ არ არის ისეთი, რომ მძიმე შედეგები გამოიწვიოს, თუმცა ყურადღება მაინც საჭიროა. თუ ბავშვს აქვს სიცხე 38,5 და მეტი ერთი თვის განმავლობაში აუცილებელია ნახოს ექიმმა, ხოლო თუ უფროსს აქვს 38,5 და მეტი სამი თვის განმავლობაში აუცილებელია ნახოს ექიმმა”, - განაცხადა პაატა იმნაძემ. მისივე თქმით, ანტიბიოტიკები არც ერთ ვირუსზე არ მოქმედებენ, შესაბამისად ანტიბიოტიკები ექიმის დანიშნულების გარეშე არავინ უნდა მიიღოს.
--- 

20.11.2017 
მედიასაშუალება: http://kvira.ge/364440
“ძალადობრივი მიდგომები უნდა შეიცვალოს” – რას გულისხმობს ნარკოპოლიტიკის შესახებ ახალი კანონპროექტი
ნარკოპოლიტიკის შესახებ ახალი კანონპროექტის ერთ-ერთი ავტორი, „ნარკოპოლიტიკის ეროვნული პლატფორმის“ ხელმძღვანელი კოკა ლაბარტყავა კანონპროექტის ძირითად პრინციპებზე საუბრობს და აცხადებს, რომ ძალადობრივი მიდგომები ჰუმანური მეთოდებით უნდა შეიცვალოს. როგორც ლაბარტყავამ „კვირას“ პრესკლუბში გამართულ პრესკონფერენციაზე განაცხადა, ძალადობაზე დამყარებული პოლიტიკის ნაცვლად, აქცენტი ჯანდაცვასა და განათლებაზე უნდა გაკეთდეს. მისი თქმით, ძალადობრივი ნარკოპოლიტიკა ვითარებას კიდევ უფრო ართულებს და უკუშედეგებს იძლევა. „ეს რეფორმა მოიცავს სრულ ცვლილებას და კომპლექსური ხედვის დანერგვას. ძალადობაზე დამყარებული პოლიტიკიდან აქცენტი ჯანდაცვასა და განათლებაზე უნდა გადავიტანოთ, საგანმანათლებლო სისტემაში სპეციალური სწავლებით, შესაბამისი ცოდნა მივცეთ მომავალ თაობას, რომ იმ უბედურებას აარიდონ თავი, რასაც ნარკომანია და მასთან დაკავშირებული პრობლემები ჰქვია. ზოგადად, ნარკომანია ქრონიკული დაავადებაა, რომელსაც ახასიათებს მწვავე და სუფთა პერიოდის მონაცვლეობა მთელი ცხოვრების მანძილზე. შესაბამისად, ლოგიკურია, რომ სწორედ ჯანდაცვის მიმართულებით მოხდეს ჩარევა“ – აცხადებს კოკა ლაბარტყავა. მისივე თქმით, დღეს, ცივილური სამყარო, სწორედ ჯანდაცვის ზიანის შემცირების პროგრამებს ანიჭებს უპირატესობას და არა ძალადობაზე დამყარებულ პოლიტიკას. „თავი უნდა დავანებოთ პრობლემის მქონე ადამიანების დევნას, დაპატიმრებას, რადგან ასეთ მიდგომას შედეგი არ მოაქვს. გვახსოვს მიხეილ სააკაშვილის მიერ განხორციელებული რეპრესიული ნარკოპოლიტიკა, რაც გულისხმობდა 10 ათასობით ადამიანის კრიმინალიზაციას, მათ დასჯას, რის შედეგადაც ამ ადამიანების მდგომარეობა გართულდა და მსგავსმა დამოკიდებულებამ ბევრი სიცოცხლე წაგვართვა. შედეგები სავალალოა. ჩვენ გვსურს, რომ რესურსები მიემართოს ჯანდაცვის სერვისების ამოქმედებაზე და განათლების სისტემაში სპეციალური სწავლების დანერგვაზე. ამ ყველაფერს ბევრად ნაკლები დანახარჯები სჭირდება“, – აღნიშნა ლაბარტყავამ. მისივე თქმით, რეფორმის ფარგლებში შეიქმნება 10-მდე სარეაბილიტაციო, ზიანის შემცირების ცენტრი და კომისიები. მისი თქმით, რეფორმა პრობლემის მქონე ადამიანების მიმართ, ყოველგვარი სანქციის მოხსნას არ გულისხმობს. „ადმინისტრაციული სასჯელი რჩება ნარკოტიკების მოხმარებაზე, მაგრამ სისხლის სამართლის პასუხისმგებლობა უქმდება. ციხეებში აღარ გავამწესებთ ადამიანებს. მათ ბედს განსაზღვრავენ სპეციალურად შექმნილი კომისიები, რომლებიც დაკომპლექტდება სოციალური მუშაკებისგან, იურისტებისგან, ფსიქოლოგებისგან და ამ კომისიების მიზანი იქნება იმ პრობლემების იდენტიფიცირება, რომლებიც კონკრეტული ადამიანის წინაშე დგას და შემდეგ მოხდება მათი გადამისამართება სამედიცინო, სოციალურ და რეაბილიტაციის პროგრამებში, რომელიც ამოქმედდება. თავი უნდა დავანებოთ ამ ადამიანების პრობლემების გაღრმავებას“, -აცხადებს ლაბარტყავა. მისი თქმით, რეფორმის ფარგლებში, კიდევ უფრო მეტი აქცენტი გაკეთდება ნარკოტიკული საშუალებების გასაღების პრევენციაზე.
--- 

20.11.2017 
მედიასაშუალება: http://www.interpressnews.ge/ge/politika/463936-dimitri-khundadze-narkopolitikis-reforma-qveyanas-stcirdeba-magram-gaachnia-ras-avighebth-satsyisad-da-ris-shecvlas-vapirebth.html?ar=A
დიმიტრი ხუნდაძე - ნარკოპოლიტიკის რეფორმა ქვეყანას სჭირდება, მაგრამ გააჩნია რას ავიღებთ საწყისად და რის შეცვლას ვაპირებთ
საქართველოში არსებული ნარკოპოლიტიკა არ არის ისეთი რეპრესიული, როგორიც საზოგადოებას მიეწოდება, - ამის შესახებ პარლამენტის ჯანდაცვისა და სოციალურ საკითხთა კომიტეტის თავმჯდომარის პირველმა მოადგილემ, დიმიტრი ხუნდაძემ განაცხადა. ხუნდაძე მიიჩნევს, რომ დღეს გაკეთებული სიტუაციური ანალიზი, რომელიც საზოგადოებას მიეწოდება, გადაჭარბებულია. ”ხშირად გვესმის, რომ საქართველოში ნარკოპოლიტიკა რეპრესიულია, თუმცა, არც უმაგისობაა. მაგრამ დღეს გაკეთებული სიტუაციური ანალიზი, რომელიც საზოგადოებას მიეწოდება, ვფიქრობ, გადაჭარბებულია. ვინც მოკლე პრეისტორიას გადაავლებს თვალს, რა იყო მანამდე და რა არის დღეს, დაინახავს აშკარა სხვაობას. ნარკოპოლიტიკის რეფორმა ქვეყანას სჭირდება, მაგრამ, გააჩნია რას ავიღებთ საწყისად და რის შეცვლას ვაპირებთ. აუცილებელია, საზოგადოებას სწორი ინფორმაცია მივაწოდოთ არსებულ რეალობაზე. ამ მიმართულებით რომ პრობლემები არსებობს, ამაზე არავინ დავობს, მაგრამ რეფორმა უნდა დაიგეგმოს სწორად, დროც სწორად უნდა იქნას შერჩეული და რა თქმა უნდა, გამყარებული უნდა იყოს ფინანსურად. უმთავრესი საკითხი კი იმ რეალური რისკების გათვალისწინებაა, რაც დღეს არსებობს, წინააღმდეგ შემთხვევაში, უკეთესის ძიებაში მივიღებთ უარესს“, - განაცხადა დიმიტრი ხუნდაძემ.
--- 


ბეჭდვითი მედია
21.11.2017 
მედიასაშუალება: რეზონანსი
ზოიძის განცხადებით, ბოლო ერთი წლის განმავლობაში, წამლებზე ფასები 15%-ით არის მომატებული
პარლამენტის ჯანდაცვის კომიტეტის თავმჯდომარის, აკაკი ზოიძის თქმით, ბოლო ერთი წლის განმავლობაში წამლებზე ფასები მომატებულია, დაახლოებით, 15%-ით და ეს შემაშფოთებელია. მისივე თქმით, ჯანდაცვის სამინისტროსთან ერთად მიდის მუშაობა ამ მიმართულებით დამატებით ზომებზე. „ სოციალურად დაუცველებისთვის სასიცოცხლოდ აუცილებელი 30 მედიკამენტი პრაქტიკულად უფასოა. პრობლემა, ძირითადად, ისეთ ავადმყოფებშია, ვისაც მუდმივად სჭირდება წამლის შეძენა. ვისაც ერთჯერადად სჭირდება ტკივილგამაყუჩებელი, ან ანტიბიოტიკი, ეს არ არის დიდი დარტყმა მათი ჯიბისთვის. ქრონიკული ავადმყოფებისთვის მედიკამენტები სიმბოლურ ფასში იქნება და შევეცდებით, ეს გაფართოვდეს ყველა პენსიონერზე", - განაცხადა ზოიძემ.
http://mediamonitoring.ge/mms/includes/image.php?id=4847436&name=21.11.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge
--- 

21.11.2017 
მედიასაშუალება: ახალი თაობა
პაატა იმნაძე: "ამჟამად საქართველოში 200-მდე ვირუსია გავრცელებული"
„ჯერჯერობით გრიპის ვირუსი არ გამოჩენილა და მის გამოჩენას ველოდებით, თუმცა მის გარდა ამჟამად საქართველოში 200-მდე ვირუსი ცირკულირებს“, - ამის შესახებ დაავადებათა კონტროლის და საზოგადოებრივი ჯანმრთელობის ეროვნული ცენტრის სამეცნიერო საბჭოს ხელმძღვანელმა პაატა იმნაძემ განაცახდა. ინფორმაციას ipn-ი ავრცელებს. იმნაძის თქმით, ამჟამად საქართველოში გავრცელებულ ვირუსებს ახასიათებთ სიცხე, ასევე ხველა და სურდო. მისივე განცხადებით, ანტიბიოტიკები არც ერთ ვირუსზე არ მოქმედებენ, შესაბამისად ანტიბიოტიკები ექიმის დანიშნულების გარეშე არავინ უნდა მიიღოს.
http://mediamonitoring.ge/mms/includes/image.php?id=4847164&name=21.11.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge
--- 

21.11.2017 
მედიასაშუალება: 	ქრონიკა+
კაზრეთში საშიშმა დაავადებებმა იმატა
ბოლნისის რაიონის დაბა კაზრეთში ღია კარიერული წესით ბუნებრივი წიაღისეულის მოპოვება ადგილობრივების ჯანმრთელობას საფრთხეს უქმნის. მოსახლეობა და საქმეში ჩახედული არასამთავრობო სექტორი სხვადასხვა დაავადების ზრდაზე საუბრობს. ამის გამო დაბაში ერთ-ერთი მოთხოვნადია ირმის რქა, რადგან სჯერათ, რომ მძიმე გართულებებს მისი საშუალებით გაუმკლავდებიან. ცენტრალური თუ ადგილობრივი ხელისუფლება მწვავე პრობლემის აღიარებასასა და სათანადო ნაბიჯების გადადგმას არ ჩქარობს იმ ფონზე, როცა თავად კაზრეთელების თქმით, დღეს დაბაში ლამის ყოველ მეორე-მესამე ქალს მკერდის სიმსივნური დაავადება აწუხებს. ეს ყველაფერი იმ დროს ხდება, როცა ქართულ სახელმწიფოს ევროკავშირთან ასოცირების ხელმოწერით ვალდებულება აქვს აღებული, რომ ქვეყანაში მოქალაქეს ჯანსაღ გარემოში ცხოვრება გარანტირებული უნდა ქონდეს. "ღიად საუბარს ყველა ერიდება, რადგან "არემჯი" რეგიონში ძირითადი დამსაქმებელია. მომწამვლელ ჰაერზე ცხოვრება არავის ახარებს, მაგრამ უსაქმურად დარჩენაც გამოსავალი არ არის". "კავკასიის გარემოსდაცვითი არასამთავრობო ორგანიზაციების ქსელის" განმარტებით, 2005 წლის 11 ნოემბერს ეკონომიკური განვითარების სამინისტროსა და "სტენტონ იქვითიზ კორპორეიშენს" შორის გაფორმებული ხელშეკრულებით, კანონის მოთხოვნის უხეში დარღვევით, კომპანია ნაყიდი საწარმოების მიერ გარემოსთვის წარსულში მიყენებულ ზიანზე პასუხისმგებლობისგან განთავისუფლდა. გიორგი დემურაშვილი: "არსებობს კვლევები, რომლის თანახმადაც საწარმო ნარჩენები მდინარეში ჩაედინება და ბინძურდება, მერე ეს სარწყავი არხებიდან საკვებში ხვდება. ეს უპირველესად ბავშვებსა და ქალების ჯანმრთელობაზე მოქმედებს. რაც საყდრისის ტერიტორიაზე ახალი კარიერი შეიქმნა, გარეოს დაცვის სამინისტროს ბოლო კვლევები ადასტურებს, რომ დმანისის რაიონის მიმდებარე სოფლებში პირდაპირ ნიადაგი ბინძურდება, რაც ჯანმრთელობისთვის ძალიან ცუდია. ორი წლის წინათ გარემოს ეროვნულმა სააგენტომ ჩაატარა კვლევა. მაშინ გავიგეთ, რომ უკვე დმანისის რაიონის სოფლებში მძიმე მეტალებით ნიადაგის დაბინძურება ოცჯერ და ოცდაათჯერ სწორედ ჰაერის გზით მომატებულია." ჩვენ არემჯის დავუკავშირდით: "2017 წლის ივლისში კომპანია არემჯიმ გარემოსდაცვითი პროგრამის საჯარო პრეზენტაცია გამართა. ამ პროგრამის ფარგლებში სამუშაოები უკვე დაწყებულია და მომავალი წლების განმავლობაშიც დაგეგმილი რიგი ღონისძიებების განხორციელება. აღნიშნულ საკითხებში ჩართული არიან საერთაშორისო კომპანიები, რომლებიც თავის სფეროში მოწინავე და ინოვაციული ტექნოლოგიების გამტარებლები არიან." გიორგი ჟორჟოლიანი: "აქ ერთ-ერთი ყველაზე მნიშვნელოვანი საკითხი სახელმწიფოს მიერ ქმედითი შრომის ინსპექციის ამოქმედებაა. ჩვენ ვმუშაობთ კანონპროექტზე".

